
His’corialarien Galeusca

Madrilgo Historia kanonari
erantzuteko jardunaldiak

Euskal Herriko, Herrialde Katalanetako eta Galiziako historialariek Nazio eraikuntza eta
nortasun zapalketaren artean jardunaldia egingo dute Bartzelonan. Ez da topaketa bat gehiago,
Espainiako historiografia zentralistari akademikoki erantzuteko ekimena baizik.

HIRU HERRIALDEETAN BATERA ira-
garri dute aste honetan Galeuscaren
lehen historia topaketa, Bartzelona-
ko Museu d’Historian egingo da
abenduaren 10 eta 11n. Ekimena
XX. mendetik Espainian nagusitu
den Historia kanon zentralistari
aurre egiteko sustatu dute unibertsi-
tate munduko bultzatzaileek, baina
aspalditik ernatzen ari den mugi-
mendua da honakoa.

Duela bi urte, 2008ko uztailaren
18an, unibertsitateko 35 irakasle eta
katedradunek manifestua plazaratu
zuten Bartzelonan. Espainiako
Estatuaren “uniformizazio saiake-
raren” aurrean, 1923ko Aliantza
Hirnkoitza deiturikoaren espiritua
aldarrikatu zuten, ondoren Galeuz-
ca-ren sorrera ekarri zuena. Mani-
festuan, Galizia, Euskal Herria eta
Kataluniaren elkar ezagutzan lagun-
tzeko konpromisoa agertzen dute
sinatzaileek, besteak beste. Hamar-
naka historialarik eman diote jada-
nik babesa manifestuari, gehienak
Kataluniakoak, baina badaude Gali-
zia eta Euskal Herrikoak ere: Xoxe
Estevez, Josu Chueca, Jose Luis
Orella, Francisco Letamendia,
edota Jose Manuel Castells, beste
hainbaten artean.

Kongresua, urrats handia

Bartzelonako manifestuaren susta-
tzaileek iragarri zuten Historialarien
Galeusca sendotzeko kongresua
antolatuko zutela. “Manuskritoek, ez
badute jarraipenik izaten, horretan
geratzen dira” dio Enric Pujol Bar-

tzelonako Unibertsitate Autonomo-
ko historialariak. Pujol burubelarri
ari da datorren asteko historialatien
topaketa antolatzen: “Beti ari gara
historia konparatuaz hitz egiten,
baina inoiz ez dugu konparatzen”
dio. Bartzelonako jardunaldiak pres-
tatzeko denbora tarte luzea behar
izan dute, baina historialari katalana-
ren esanetan “lehenengoa da zailena,
hau ekitaldi fundazional bat izango

e

da”. Hemendik aurrera, dena ongi
bidean, bi urtean behin mota horre-
tako jardunaldi bat egiteko asmoa
dago. Pujol ez da ausartzen ckitaldia-
ri “kongresu” deitzera: “Zerbait
malguagoa nahi genuen, erraztasu-
nak eman parte hartzeko, horregatik
antolatu ditugu jardunaldiok; eta
erantzuna bikaina izan da, jadanik
hogei komunikazio jaso ditugu-eta”.
Jardunaldiek babes zabala izan
dute orain arte, ez da historialari
gutxi batzuen bilkura izango,
horren erakusle da atzean dagoen
erakundeen zerrenda zabala: Centre
d’Historia Contemporania de Cata-
lunya, Asociacion Galega de Histo-
riadores, Grup d’Estudis d’Historia
de la cultura i dels Intel lectuals,
EHUko Historia Garaikidearensai-
la, Husko Ikaskuntza... Jardunaldien
antolaketaren zama handiena,
berriz, Coordinadora de Centres
d’Estudis de Parla Catalana-k hartu
du. Kataluniako hertrietan hamarna-
ka historia ikertalde daude eta
horiek guztiak batzeko sortu zen
koordinadora 1990eko hamarka-
dan. Bere lana ezinbesteko bihurtu
da Historialarien Galeuscaren lehen
bilkura hau aurrera ateratzeko.

Euskal historialariak bertan

Euskal Herritik hainbat historialari
joango dira Bartzelonara hitzaldiak
ematera, horien artean da Joseba
Agirreazkuenaga EHUko katedra-
duna. Agirreazkuenagak badu espe-
rientziarik honelako ekimenetan,
besteak beste, Catalunya-Euskadi



historia mintegiaren (2005-2008)
sustatzaile izan delako Jaume
Sobrequés historialari eta politika-
riarekin batera. Hain zuzen, bera ari
da oraingo jardunaldi hauen ingu-
ruan Euskal Herritik egin beharre-
ko lanez arduratzen.

Agirreazkuenagak aldizkari honi
azaldu dio ekimenari tonu akademi-
koa eman nahi izan diotela, horre-
gatik parte hartzaile gehienak uni-
bertsitateari edo pisuzko erakundeei
loturik daude, eta hitzaldiak maila
handikoak izango dira: “Edo gai
gara kongresu bat egiteko edo ez
goaz inora” dio katedradunak.
Dena den, Agirreazkuenagaren esa-
netan ez dira ezetr berria asmatzen
ari, Galizia, Euskal Herria eta Kata-
luniako berezitasuna jada XIX.
mendean azpimarratu baitzuen
Arturo Campionek berak, eta ideia
hori azaldu zuten idazle nafarrak
eta beste batzuek La Esparia Regional
aldizkari katalanistan.

Galeusca osatzen duten herrial-
deen bilakaera historikoaren azterke-
tak “ikuspuntuak komunean jartzeko
balio lezake, baina baita erritmo

Ponentziak eta komunikazioak

Bartzelonako Museu d’Historia de Catalunyan egindako jardunaldiak bi
egunez luzatuko dira eta XVI. mendetik XX. mendera arteko gaiak landu-
ko dituzte, nazio eraikuntzarekin zerikusia dutenak, beti ere. Jordi Casas-
sas, Uxio-Breogan Diéguez, Antoni Simon, Pegerto Saavedra... dira hitz
egingo duten historialarietako batzuk. Euskal Herritik, berriz, Joseba Agi-
rreazkuenagak “euskal nazionatsunaren” diskurtsoez hitz egingo du;
Alberto Angulo EHUko historia irakaslea euskaldunek Madrilgo gorteetan
izandako eraginaz jardungo da; Xoxe Estevezek (Deustuko Unibertsitatea)
Galeusca-ren historia errepasatuko du; eta Josu Chuecak (EHU) izenburu
deigarria duen ponentzia prestatu du frankismoaren errepresioaz hitz egi-
teko: Se prohibe la palabra Agur’. Son tiempos de Viva Espana.

Horrez gain, hainbat komunikazio aurkeztu dituzte unibertsitateen
bidez. Zehazki, EHUko Historia Garaikideko sailak lau komunikazio iraku-
rriko dira, horietako bat euskaraz, Unai Belaustegik egina, Petra Arsuaga
bergararraz eta bere senar Francesc Pi i Margall politikariaz.

ezberdinak ezagutzeko ere” dio jar-
dunaldien aurkezpen oharrak, eta
ildo horretan, bistakoa da katalanen
pisua askoz handiago dela topaketan.
Joseba Agirreazkuenagaren ustez
hoti ez da harritzekoa, Katalunian
erakundetze akademikoa, zientifikoa
eta unibertsitarioa askoz handiagoa
baita, eta Euskal Herrian urruti

gaude oraindik egoera horretatik;
egon, ez baitago historia elkarte eta
erakunde guztiak batuko lituzkeen
koordinakunderik ere. Hain zuzen,
Historialarien Galeuscak bi urtean
behin egingo dituen topaketok, edu-
kietan sakontzeaz gain, akuilu lana
ere egin dezake eta euskal historiala-
rien egituratzean lagundu. M

Bizkaiko Bertsolari Txapelketa

(3. finalaurrea)

